
Uppgávulýsing fyri lesandi í Góðskumenningarnevndini 

Góðskumenningarnevndin hevur heimild at taka avgerðir um mannagongdir, sum menna og 
tryggja góðskuna í útbúgvingunum. Hesar mannagongdir verða mentar í samstarvi við 
áhugapartar á fakultetum og í fyrisitingini. Góðskumenningarnevndin ger harafturat politikkir, 
vegleiðingar og standardar fyri útbúgvingargóðsku, leggur fram uppskot til góðkenningar av 
Setursleiðsluni og tryggjar, at viðkomandi áhugapartar verða tiknir við í arbeiðið. 

Studentaumboð eru javnsett við aðrar limir og hava góðar møguleikar at ávirka Setursins 
góðskumenning og fokusøki. 

Studentaumboð í Góðskumenningarnevndini hava samábyrgd fyri, at tey lesandi verða tikin við 
og hava ávirkan í teimum tilgongdum, sum eru viðkomandi fyri tey. Tey hava eina umráðandi 
uppgávu í at tryggja, at sjónarmið teirra lesandi verða løgd fram og eru miðpunkt í teimum 
avgerðum, sum verða tiknar, tá ið mannagongdir verða endurskoðaðar og mentar. Tey lesandi 
kunnu til dømis uppliva eina tilgongd øðrvísi, enn ætlanin við tiltakinum var, og umráðandi er at 
varpa ljós á slík sjónarmið. 

Ein meginuppgáva hjá studentaumboðunum er at savna seg um umstøður teirra lesandi og um 
avbjóðingar, sum eiga at verða loystar við sjónarmiði teirra lesandi í miðdeplinum. Her hava 
lesandi møguleika at fáa evni á dagsskránna ella at ávirka tilgongdir, so at tær í størri mun koma 
teimum lesandi til góðar. 

Studentaumboðini í Góðskumenningarnevndini umboða øll lesandi á setrinum. Hetta gera tey 
við støði í egnum royndum sum lesandi. Studentaumboðini virka sum sambinding millum 
Góðskumenningarnevndina og Ráð teirra lesandi og hava ábyrgd av at samskifta við og miðla 
millum hesi. Somuleiðis skulu studentaumboðini tryggja, at Ráð teirra lesandi verður hoyrt í 
málum, sum eru viðkomandi fyri tey. 

Samsýning fyri fundir í Góðskumenningarnevndini 

Samsýningar verða útgoldnar sambært ásetingunum hjá Fíggjarmálaráðnum um 
fundarsamsýningar.  

Fundarsamsýningar: 

Styttri enn 3 tímar: (≤ 3) 707 kr  

Millum 3 og 5 tímar: 1.414 kr  

Longri enn 5 tímar: 2.121 kr 

 

Viðkomandi skjøl:  

Arbeiðssetningur og ábyrgdarøki hjá Góðskumenningarnevndini 

Góðskumenningarpolitikkur fyri útbúgvingar á Fróðskaparsetri Føroya 

 


